
GOUVÈNÈ CUOMO ANONSE NOUVO LWA KI OTORIZE MOUN YO ADOPTE YO 
POU JWENN YON BATISTÈ SÈTIFYE NAN LAJ 18 ANE ANTRE ANVIGÈ NAN DAT 

15 JANVYE  
  

Lwa a pèmèt moun yo adopte, desandan dirèk oswa reprezantan legal yo resevwa 
yon kopi sètifye batistè yo  

  
Enfòmasyon sou pwosesis aplikasyon an disponib kounye a sou entènèt  

  
  
Gouvènè Andrew M. Cuomo te anonse jodi a ke lwa New York la ki pèmèt moun yo 
adopte yo resevwa yon kopi sètifye batistè orijinal, oswa anvan-adopsyon yo lè yo vin 
gen 18 lane ap antre anvigè nan dat 15 Janvye 2020. Nouvo lwa a ede garanti tout 
moun New York ki nan laj adilt yo adopte pral gen menm dwa pou yo jwenn 
enfòmasyon sou nesans yo ak paran biyolojik yo.  
  
"Chak moun gen dwa pou konnen ki kote yo soti epi nouvo lwa sa a bay tout Nouyòkè 
yo menm dwa san restriksyon sou dosye nesans orijinal yo", Gouvènè Cuomo te 
deklare. "Apre plizyè ane yo ap refize yo dwa imen debaz sa a, moun yo adopte yo pral 
finalman kapab jwenn enfòmasyon enpòtan sou orijin, istwa fanmi ak antesedan 
medikal yo".  
  
Apati 15 Janvye 2020, Depatman Sante Eta New York (New York State Department of 
Health) ap pare pou aksepte demann moun yo adopte ki gen 18 ane ak plis pase sa ki 
fèt nan Eta New York, andeyò Vil New York, ki vle resevwa batistè yo. Si moun yo 
adopte a mouri, desandan liy dirèk, tankou yon timoun, yon pitit pitit oswa yon pitit pitit 
pitit moun yo adopte a, ka mande yon kopi batistè moun adopte a. Epitou, yon 
reprezantan legal yon moun yo adopte oswa yon reprezantan legal desandan liy dirèk 
yon moun yo adopte ki mouri kapab aplike tou pou yon batistè orijinal.  
  
Yo ankouraje moun yo adopte yo mande batistè yo lè yo aplike sou entènèt apati 15 
Janvye, paske se yon fason ki pi efikas pou aplike epi sa pral lakòz emisyon pi rapid 
batistè a. Yo ap aksepte aplikasyon papye yo tou pa lapòs ak an pèsòn. Yo ap voye 
tout batistè yo atravè lapòs regilye; yo pap voye okenn batistè pa imèl oswa an pèsòn.  
  
Depatman Sante (Department of Health) gen dosye nesans pou tout Eta New York 
eksepte pou Vil New York. Moun yo adopte nan Vil New York dwe aplike atravè 
Depatman Sante ak Ijyèn Mantal Vil New York (New York City Department of Health 
and Mental Hygiene).  
  



 

 

Komisè Depatman Sante Eta New York la Doktè Howard Zucker te deklare, "Nou 
kontan pou nou aplike lwa sa a ki pral ede moun yo adopte yo jwenn aksè ak dosye 
nesans ke lòt Nouyòkè yo te toujou kapab jwenn. Nou atann n ap genyen yon gwo 
volim demann nan premye semèn yo epi nou ankouraje pasyans pandan n ap travay 
pou akonpli yo nan yon fason apwopriye".  
  
Pou plis enfòmasyon, vizite: 
https://www.health.ny.gov/vital_records/obtaining_birth_certificate.htm.  

